
Барысы да телдән башлана, диләр. Ә сүз – ул кешенең дөньяны танып белү тәҗрибәсен авазлар чарасы белән башкаларга җиткерү, аралашу коралы.

Иҗтимагый күренеш буларак тел җәмгыятътәге сәяси, икътисади, мәдәни һәм башка үзгәрешләрдән читтә кала алмый. Татар милли әдәби теле үсешендә дә галимнәр ил тормышындагы төрле зур борылышларга нисбәтле биш чорны аерып күрсәтәләр. Аларның соңгысы – үзгәртеп кору чоры. 1985 елда башланып киткән зур вакыйгалар – тоталитар дәүләтенең җимерелүе, җәмгыятенең сәяси, икътисади һәм рухи нигезләрен үзгәртеп кору, республикабызның яңа дәүләт-хокукый статус алуы, халыкның милли үзаңы уяну, чит илләр белән бәйләнешләр киңәю – әдәби телебездә, бигрәк тә аның сүзлек составында, турыдан-туры чагылыш тапты. Аерым алганда, җәмгыятьтәге кискен үзгәрешләр белән бәйле яңа төшенчәләрне атау өчен татар теленең үз җирлегендә күп кенә яңа сүзләр ясалды; совет чорында пассив сүзлеккә күчкән кайбер сүзләр, аеруча гарәп-фарсы алынмалары, актив кулланылышка кайтты; шул ук вакытта рус һәм Европа телләре аша яңа интернациональ сүзләр керде; аерым сүзләр яңа мәгънә төсмерләре белән баеды; чикләнгән кулланылыштагы сүзләр әдәби телгә үтеп керде; күп кенә сүзләр стилистик төсмерен үзгәртте; комунистик идеологиягә бәйле аерым берәмлекләр актив кулланылыштан чыкты. Үзгәрешләр әдәби телнең барлык функциональ стильләрендә дә чагылыш тапты. 

Шулай да, рус теленә дә хас булганча, «хәзерге әдәби тел үсешенең төп тенденцияләре публицистик стильдә туа һәм аныклана», чөнки башка стильләргә караганда «газета теленә неологизмнар һәм чит тел сүзләре җиңелрәк үтеп керә», яңа яки актуальләшкән сүзләр башта матбугат битләрендә теркәлә. Яңа чор татар әдәби теле лексикасындагы үзгәрешләр чыккан газета-журнал материаллары буенча, нигездә, публицистика стиле мисалында өйрәнелә. Шул исәптән Интернетны да кертергә кирәк.

Тикшеренүләребезнең актуальлеге шуннан гыйбарәт: хәзерге заманда Интернет аша аралашу бик нык популярлаша башлады, ә бу, үз чиратында, язма телдә үзгәрешләр барлыкка килә дигән сүз. Әлеге мөһим күренешне өйрәнү бүгенге көндә мөһим һәм зарур.

Максат – татар форумнары мисалында Интернет аралашуның тел үзенчәлекләрен тикшерү, әдәби телдән аермалы һәм уртак якларын ачыклау.

Әлеге максатка ирешү өчен, түбәндәге бурычлар куелды:

– Интернет басмаларының төрләренә күзәтү ясау;

Глобаль информацион тирәлектә кешеләр эшли. Берәүләр ресурсларны, эзләү системасын төзиләр, аралашу, информацияне алу-бирү өчен уңайлы навигацион шартлар тудыралар, ә икенчеләрендә фикер алышалар, ягъни аларны Интернетның телен тудыручылар дисәк тә ялгыш булмас. Әлеге хаталар хәрефләр төшеп калу, яки татар басмалары телендә сөйләмә телгә хас төрле аваз үзгәрешләре еш күзәтелә. Мисал итеп:

«Тартышып калган кулы да берничә атна өчендә хәрәкәткә килде».

Әлеге хаталы күренешне ике төрле аңлатып була. Беренчедән, «өчен дә» дип укысаң, җөмлә мәгьнәсез килеп чыга. Икенчедән, «эчендә» дип укысаң, мәгънә ягыннан дөресрәк була, минем уйлавымча. Шуңа күрә «э» хәрефе урынына, ялгышлык белән «ө» хәрефен язганнар дип нәтиҗә ясарга кала.

Күп кенә газета-журналларда, шулай ук Интернет басмаларда, шундый матур, аңлаешлы, татар әдәби теле сүзләре барында, рус сүзләрен өстен дип табучылар байтак.

Калькалаштыру сүзгә-сүз тәрҗемәдән бик аз аерыла һәм еш кына аның синонимы булып йөри. Калькалаштыру төшенчәсен, сүзгә-сүз тәрҗемәдәге кебек үк, бер генә яссылыкта: ялгыш яки дөрес тәрҗемә дип кенә карап булмый. Аны һәр очракка, нинди нәтиҗә бирүенә карап бәяләргә кирәк.

Мисаллардан карап үтик:

1. Узган атна азагында РФ Сәламәтлек саклау һәм социаль хезмәт кенәгәләре бетереләчәк дип белдерде. 
Әлеге мисалда хезмәт кенәгәләре рус теленнән трудовая книжка сүзеннән турыдын-туры тәрҗемә ителгән.
Гади сөйләм сүзләре һәм диалектизмнар телебезнең сүзлек составында үзенчәлекле урын тоталар, һәм аларның хосусиятен аңлау, әдәби сүзләр белән нисбәтен дөрес билгеләү сөйләм культурасы өчен әһәмияткә ия.

Гади сөйләм сүзләре белән диалектизмнарның бер уртак сыйфаты бар: алар әдәби хокукы булмаган сүзләр булып санала, һәм, димәк, аларны әдәби телдә куллану теленең лексик-семантик нормаларын бозу дип карала. Бу мәсьәләдә деалектизмнар аеруча игътибарга лаек.

1. Нариманов урамында 48 нче йорт бар. Ишегендә ат башы зурлыгында йозак эленеп тора. 

2. Өйдә уйнаган вакытта артыграк тузына башласак: «Әнә бабай килә, биреп җибәрәм үзегезне», – дип әйтәләр иде.

Фразеологизмнарда, бигрәк тә мәкаль-әйтемнәрдә, халыкның тормыш тәҗрибәсе, фикер йөртүе, милли үзенчәлекләре чагылыш таба. Шуңа күрә бу тел җәүһәрләреннән тулы һәм оста файдалану, аларны үстерү каләм ияләренең мөһим бурычларыннан санала:
1) фактны күтәреп селкү – арттыру;
2) чәйнәлү – күп сөйләү.
Тел гыйлеменең аерым бер тармагы буларак синтаксис сөйләм төзелешен өйрәнә. Сөйләм җөмләләрдән тора. 

Җөмлә белдерә торган эчтәлек аның төзелешенә турыдан-туры бәйле була. Җөмләнең төзелешен төрләндерү аның эчтәлеген үзгәртүгә китерә.

Мисаллардан карап китик:

1. Нимесләр иң тәртипсез ил кешеләре унлыгына русиялеләрне дә керткәннәр. Уңышлы вариант: Алманнар иң тәртипсез ил кешеләре унлыгына русиялеләрне дә керткәннәр. Нимесләр дигәндә, әлеге милләткә карата ниндидер бер тискәре мөнәсәбәт уяна.

Мәгълүм ки, һәр телнең дә сүзләре, төп лексик мәгънәләреннән тыш, стилистик мәгънәләргә дә ия. Һәр сүзнең стилистик мәгънәләрен, мәгънә төсмерләрен сиземләү, аларны тиешле урынында куллана белү тел әһелләреннән зур осталык таләп итә. Телдәге стильләр һәм аларда сүзләрнең, грамматик формаларның кулланылыш үзенчәлекләре – катлаулы мәсьәлә.

Сүзләрнең стилистик кулланылышы синонимнар белән бәйләнештә тора. Якынча мәгънәле сүзләрнең берсе – бер стильдә, икенчесе стильдә иркен кулланыла, һәм, димәк, бер стиль өчен яраклы сүз икенчесе өчен ярамаска мөмкин. Кечкенә сүзе барлык стильләрдә дә тулы хокуклы булса, аның синонимы бәләкәйне иҗтимагый-политик эчтәлекле һәм фәнни әдәбият телендә куллану дөрес санала.
Хәзерге информация, техника, технология заманында Интернет һәркемгә көчле тәэсир ясый. Интернет, чынбарлыкны кысрыклап, үзенә күрә бер аралашу дөньясы барлыкка китерә. Аның мәдәнияте, сәнгате, теле дә бик үзгәрә. 

Хәзерге вакытта Интернетта телнең синтаксисы бик үк яхшы хәлдә түгел. Әлеге күренешнең берничә сәбәбен атарга мөмкин:

1. Массакүләм мәгълүмат чараларында кискен рәвештә цензура кими башлады, ә ул үз чиратында телне төрле «чүп-чар»дан азат итеп тора иде. Интернетта исә редакцияләү һәм корректура бөтенләй әллә ни зур роль уйнамый. 

2. Интернет – тизлек, вакыт экономиясенә корылган. 

3. Үз чиратында авторлар яңа сүзләр, яңа формалар кулланырга ашкыналар.

Бик күп аралашу сайтлары булу, яшьләрнең бар информацияне Интернет аркылы табулары моңа ачык мисал булып тора.

Интернетның көннән-көн гади бер күренешкә әйләнә баруы ачык күренә. Бу, беренчедән, вакытны экономияләү өчен бик яхшы күренеш. Тик әдәби, язма тел нормалары, кызганычка каршы, бөтенләй кысрыкланып, кирәксезгә чыгуын дәвам итә. Бер яктан уйлап карасаң, әлбәттә, борчылырлык мәсьәлә түгел кебек, ләкин грамматика һәм орфография, пунктуация кагыйдәләрен белеп язучылар көннән-көн кимеп бара.

